Timotehop+ Utipiho Jiho
Kimandi 1 Timotehop+
Utipimandap+ Nesipihande

Timotehomi sanaati saati isthiya
Judaahiyaamihaate. O komi sapihohi isihiya
Judaahiyaami dawaapipihi  bimohiyihiya
Girikihiyaamihore. Timoteho so Poriho
Jisaasihopi piwiha ausaati katihi Timoteho

piwiha atisati neti waapoho nehore. Ko siyati

kaihi Poriho koai usonataati koai numwaati
komi mwaahoaisamatiyati iwinjaati bindataise.

Komi utipiho Timotehopi jtho jipatipaisiho
napwitopipihi napwitati bindataat#
jipatipiyahomaahe owetise. O Komi utipiho
kapiho Timotehop# jipatipaisiho napwitopipihi
napwitati bindataati jipatipiyahore. Aihi isihiya
usa Porihopi Romihanda nehi naasaaraahi
napwitataise tiwi gwinyaawaayopo. Aihi ami
usa Porihopi Romihanda yataira napwitataise
tiwi gwinyaawaayopo. Ko nehi naasaaraahi
napwitonaahi akite ami komi utipiho
Timotehopt jiho jipatipiyataise 64 A.D. hura
jipatipaiso. Iyataati ami ko Romihanda
yataira akiti napwitonaahi akiti jithapihandi
napwitataise taati gwinyaitaanihe.  Iyataati
ami ko aimi noaipasi nehihaati bindataataahi
66 A.D. hura utipiho jipatipiyataise taati
gwinyaitaanihe. Iyataati Timoteho so isihiya
Autaahaatihopt giwunyaahohiyihiyaami mitiho
jthondaati sosihaiwa kihaiwa kihaiwaami

ndiheti isihiya giwunyaahohiyihiyai titihi
daihira nunjati kaimi notaise. Aihi sandapi
Poriho Autaahaatihopi giwunyaahohiyihiyaap#t
jipatipiyati Timotehop+ nusoaasataise.

1 Timotehopi Piwiha Napimasataise

Poriho Timotehoai ipthirete undistha (1:1-2)

Timotehoai Poriho winihapipa nunyati Au-
taahaatihomi piwiha akitiha saimbi saimbi
ausaapi+ kaunde undisiha (1:2-20)

Kiraisihop# giwunyaahohiyihiya saiwi
saiwi Autaahaatihopi aunihihiri katiwi
gaapunditaatiwihandapi kaundisiha (2:1-
15

Auta)ahaatihomit isihiyai jthimatiwi
iwinjatitaatiwihiyai namihandihaawaahi
kiyaami bimohirihireti kiyaami
daayohirihireti piwaatohirihireti
titihi gaahaiwaahihi kaiwihiyaist
namihandihaawe undisiha (3:1-16)

Poriho Ipihirete Ndaase
1-2 Timotehonye nint gisi Jisaasihop+ ausaati
kahitoni  giwunyaahingitihanda  noaipapi
nisi maasihihoygimatingihonye,  utipihandi
kimandi kinyapi jipatipiyataayo. Iyataati nini
Porihonini Kiraisi Jisaasihomi aposerihonini
komi piwiha naninyati isihiyaisi ausaati
kaunditandi natanoaasisihonine. Iyati
Autaahaatiho nyangisi japihi nanyamaati
nyainjatisthomuni ami  Isthiyaisi  Japihi
Numwaati Iwinjatitandi+ Autaahaatiho
Ahiwistho Kiraisi Jisaasiho nyahi komi

ndimaahomwaani usondihaawi jatotihomi
piwihaara ningi komi aposerihoninimatitandi
ahinisihonine. Nyami Apiho Autaahaatihouni
ami nyami Awaistho Kiraisi Jisaasihouni gist
gaahandi kahimi nahinyami, ami nepi gisi
anditihipi maariho jinjapihi asipaindihanduni
nahinyami nangimaasapise.

Isihiya Piwiha Asiwa Isihiyaisi Sapihi
Katiwunjohiyihiyaisi Kinyi Itihundipi Nepi
Nuwisapupe

3 Isthiya usa Autaahaatihomi piwiha
nyahi ko natanyoaasisawihiyaanini newaati
isthiyaisi katawaunjohiha sehimwaapi sapihi
Epesaasihanda isihiyaisi asiwa katiwunjauhi
mmonataati kandapi nini gisi watipindi
kahititi  kinyi  kiyaisi itthundipi nepi
nuwisapuwitaapi bime hititimap+ jithura nini
Masetoniyaahandaahapi niyo. Sandapi kinyi
koyinihi gwinyaapi kaimi nutaapi jahira
anditihiti watipindi kahitataato. 4 Aimbi kiya
kiyaami saisa satoyaami nehi piwaahaiwauni
ami saisa satoyaami jitipati japepihiriwi
ambipati nepi kaniwi isiwatawaawi isthiyaist
taawi katiwunjohiwaiwa namaita kinyi kiyaist
saunde, sahi saiwa namapi isihiyaisi windi
kaundiwi katiwimunjawise undipi kaunde.
Sandi gisi apaapimaahito, isthiya siya isthiyais#
nehi kiyaami saisa satoyaami piwaahaiwauni
ami ambipatapuni katiwunjohiwiwa piwiha
akipipa owehaiwa nehi taanauhihaiwa
neti namoyaati Autaahaatihomi piwihai
isthiyaami omarititthapi nemati amsi isihiyaist

Autaahaatiho kahapaamapipa kawitandi
gwinyaati katati neti timanimbipaami daihira
isithiyaist wind+ neti namunjitaihito. = Nehi
Autaahaatihopi giwunyaahohitihandaahihi
Autaahaatiho kahapaamapipa isihiyaist
kawisati nunjitandi gwinyaati Kkatati neti
timanimbipa isthiya mmonawaayopo. > Iyataati
kimandi utipimandi nini kinyapi jipatipaindi
winthapipa piwiha Kkahititi isihiya sapihi
isihiyaisi saisa satoyaami nehi piwaahaiwa
katiwunjohiwaiwa namaita kaunde hititi
kahitohitindi apaapimaahe, Kkiyaisi kinyi
kaundisamihi kiya kaiwa namaitaatiwe.
Iyataati ami nini saindi maaritataate,
omarititihi maariho gaahoaatihapuni
maarihomi  amitiha  gaaha  saasanotaha
gwinyaasitihandaatihapuni sapihi Jisaasihomi
isthiya maariho namindaatiwihandi nepi
namoyaapi awaindemapi kiya maariho
namindaatiwe. 6 Sapihi isiya saisatoyaam%
nehi piwiha taanauhihaiwa aripi yapepiho
isthiyaist ~ katiwusohiythiya  saiwa  saiwi
kaitaatiwiwa namasi daihira asira asireti kiya
niyopo. Saiwi daihira akirihira namasi asira
asireti nuwi nehi piwiha taanauhihaiwaahihi
katiwi  kanawaayopo. 7 Aiwi  kiya
Autaahaatihomi piwiha winihapipa isihiyaist
katiwunjitaatiwihiyaimatitaatiwi maariho
nusoaasawaayopo. Aiwi Kkiya satawaatopo:
nyahi isthiyaisi piwiha katawausohiha titihi
akitihe tiwi katawaayopo. Kiya satawaahandi
kandi sawanaami piwihaami tanyaaha windi
baiwi mohopo. Owetise.

8 Ami sandi Autaahaatiho komi winihapipa
gaahape tati nyangisi nanyisihi nyahi
aimi mmonaahiyaanine. Iyati ami nyahi
komi  winihapipa newaati nehi asoya
asisaami  piwihaamatiyaati  yawanaanami
gwinyaahohirihireti tiwitapaawaati
kamaataati Autaahaatiho sawaho katirihirett
japepihirihaawaahi kapa nyangi nyatata-
manitaiho. ° Ami nyaht biyaati mmondihaawo
isihiya titihi gaahiya  Autaahaatihomi
gwinyaasirihireti daayohiyihiyaap+ winihapipa
Autaahaatiho ahiyataamaise. Owetise.
Isthiya  kahapaamapipa  gimunyaatihaiwa
maipihaiwaisahiyaist  sahi  salwa  saiwi
maipihiyaate undati ausaati nunjitandi
Autaahaatiho winihapipa ahiyataise. Iyataati
isthiya maipihiyaapi winihapipa ahiyataise.
Iyataati isthiya maipihiyaapi winihapipa
ahotisawihiya usa siyaape: winihapipa nemapi
atithomiwihiyaapuni ami Autaahaatihomuni
isithiya awaisawihiyaami otitihi yatihi apipaahi
windi pinamuwihiyaape. Iyati Autaahaatihoai
ahosumwapi komihaiwaap+ windi gimunyaap+
maipihaiwa kaiwi maipihiyaape. Iyati isihiya
kiyaami omapititihi asthatati ainjotahaiwa
gwinyaap+ kaiwi ami Autasahaatihomihaiwaapi
sisipihitiwi  kahitiwi noaamahohiyihiyaape.
Iyati isthiya saniya sapiyaisi nepi nusopisasiwi
ami tiwohiyihiyaape. Iyati ami isihiya
isihiyaist nep+ nusopisasiwi timahohiyihiyaape.
10 Iyati isthiya kiyaami omarpititihi apipaahi
ainjotati nopisasinati isthiya Kkihiyaisawi
kainniwi daayohiyihiyaape. Iyati usihiya

usihiyaisawi kainniwi ami asihiya asihiyaisawi
kainnihohiyihiyaape. Iyati isthiya isihiya
usaisi  topitaata  namapindiwi  ikoniwi
asihiyai nepi wiraitaatiwuni ami isihiya
otipipa kawitaatiwihiyaist numwaapi
ipatisawi napuhohiyihiyaape. Iyati isihiya
jaipipaisahiyaapuni ami isihiya isihiya usaist
nep+ nusopisasitaatiwi gwinyapi piwiha
tipitapaapi mmonihohiyihiya nunjehauhi akiti
katahaato tiwi jaipitiwihaiwa katohiyihiyaape.
Iyati ami isthiya usa Autaahaatihomi piwiha
titithi akaaha  ahotirihireti japepihiriwi
kamaiwi kiyaisi asireti wapa kahapaamapipa
kaisaihihiyaape. Isihiya saisaihihiyaisi sahi
saiwihiyaate undati kiyaami maipihaiwa neti
awusaati nunjitandi Autaahaatiho winihapipa
ahiyataise. 11 Iyataati Autaahaatihomi piwiha
akaaha sa Jisaasiho kataunjati kaiwaiwaapiha
gaaha piwiha ningi sawaho nanimihi neti
sangisi kasatohiha naasa kima kaare. Iyataati
piwiha sa Autaahaatiho apipaahi saasanotahop#
ausaataise.

Autaahaatiho Ningi Maariho Asipinisati Ami
Komi Otipipati Kawitandi Nanimindihandapi
Koaisi Gaare Undataato

12-13 Tyataati jthura nini Jisaasihoai neti
mimaipiwindé maipihaiwa kaunditi Kkoai
naayihaiwa nunyatihonine. Saindi koaist
kawindihoninitihthandi kandi ko nyami
Awaistho Kiraisi Jisaasiho nisapi ko nist
otipipati kanitaiso tati nisonati naninyati
komi  otipipati anditindi kawitandihat#
anditati naninyataise. Aihi nini Kkoaist

jinjahira gaare unditandihandi neti taati
gaare undimi notaayo. Iyataati ami saiwa
nini jthura maipihaiwa Jisaasihoai asakaindi
kawisonihandi kandi Autaahaatiho mmonataati
nini Jisaasihopi apipaahi gimaawunyaati
naharindi kiyonihi namati ningisi ko maariho
asipinisataise. 14 Iyati nini utaahonini apipaahi
maipihoniné  wapa namaitihoninitihihandi
kandi nyami Awaistho komi gaahandi
nahandi kandinihi naninyati ami Kiraist
Jisaasihoaisati  nini  timaamaitohitihanda
giwunyaati maariho numwitandihandi
naninyataise. 15 Piwiha kima nini
katitandiyohima apipaahi akitinihi akaahaast
isthiya akitinihi akite tiwi naitaatiwihaare.
Iyataati piwiha saapito, Kiraisi Jisaasiho
isthiya maipihiyaisi japihi numwaitandi
yamihapati namasisi yapipataapihi nasataise
tati nyamihatihi daayati ahotihihaapito.
Iyataati isimiya maipimiyaami nyepembi
apipaahi maipihonine. Sandi Jisaasihomihiyaist
neti  nusopisasiti  maipihaiwa  kaunditi
kawindi naapihandi  nunyohitihandaahe.
16 Ninié utaahonini apipaahi maipihoninihi
Autaahaatiho maariho asipinindinda isihiyaist
kopi giwunyaitaatiwihiyaap+ nistihetapi
kimandi nunjitande, nini maipihoninitihihand#
kandi maariho asipinisati nisap+ satati, ko japihi
nepemaita ginunyaito tati ninjatim+ naindihand+
Kiraisi Jisaasiho neti kopi ipoti giwunyaapi
jinjapihi bimitaatiwihandi naitaatiwihiyaist
ningi  kanirihireti kawitandi nunjitande.
17 Ist Awaistho windi namaapoti windi

ndihaara motinati nehi Autaahaatiho naasohihi
kahapaamapipaisunt isthiyaisunt jinjapihi

konihi iwinjatimi naisihoaist nyahi isthiyaanini

newa mihaati autaahi nuwaataati isiwatihaawi
koaisi kiyaaninihi jinjapihi jinjapihi mepi

autaahewaumwaitihaawo.

18 Nist maasihihoni Timotehonye,
piwiha kima winihititi Autaahaatiho
komi otipipatihiyaami maahomwaanap+
piwiha ausaati kahitisthaamataindi kireti
gisi kahitataato. Isi piwiha sa kinyi
nep+ Kkinyé pwisipié yaipatemap+ isiwatapa
Autaahaatihomi piwiha winthapipaami
isihiya tiworisaisap+ baimbi tunnip#
yahwinime. 19 Saimbi tunnipi yahwinipi
kinyi Jisaasihopi giwunyaahingitihanduni
ami kinyi maarihoaatihi titihi gaahandihihi
gihunyaatindihanduni isiwate. Isithiya wusa
kiyaami maariho piwiha kaundati neti
giwunyaasiha atithomisawaawi kiya Jisaasihopi
giwunyaahohitihandi nepi nopisasiwi nama-
hopo. 20 Iyataati sandi siyohiythiyaamihatihi
wuri kimure: Aimeniyaasiyi Arekisandaayaare.
Surisi nini Jisaasihomi watipithandaahi neti
Bwaasirihirami ikwiraatihemataayo, kirami
watipihandaatihi bindamaami Autaahaatihopi
windi sisipthimaatitaatimihandi mmonimi
naitaatimo.

2

Isihiya  Nahatiyaapi  Gaapiwunditaatiwi
Piwiha Winihapipa Kasatataato

1 Piwtha kima watiptha sahi baiwi atiwi
gwinyaapi kaitaatiwiha kasatitandiyoni
atiwise. Sahi Autaahaatihopi isihiya yapipati
nahatewaara nahatiyaapi gaapiwundiwise.
Aiwi wapa sawanaatangi jatatamanitandi
gwinyaawaahapaap+ Autaahaatihoai nunjepi
kaundiwise.  Aiwi ami isihiya usaisi wapa
iwitatamanitandi sahi gwinyaawaahapaapi
Autaahaatihoai nunjepi kaundiwise. Aiwi
sahi sangi wapa  jatatamanitandihaiwa
nasamiwaiwaapi Autaahaatihoai gaare
undiwise. 2 Aiwi sahi Autaahaatihopi
isthiya awaisawihiya mitihiya jihiyaapuni
ami awaisawihiya nahatiyaapi gaare
undiwi gaapundiwise. Kiya nyangi baiwi
nyainjaawi binyaihi nyahi bipl napaisaati
bindahaawi ami Autaahaatihopi biyaati
giwunyaawaati titihi gaahiyaanini bitotahaawi
komihaiwaapaahaitthaawo. 3 Ami sandi nyahi
siyaati kaitihaawi Autaahaatiho nyangi japihi
nanyamaastho maaritataise. 4 Iyataati nyahi
isthiya nahatiyaapi gaapiwundaati ami titihi
gaahiyaanini bitohonihi Autaahaatiho nyangi
japihi nanyamaasiho mmonataati sandapi
maaritataise. Ami ko isthiya nahatiyaist japihi
numwaahonihi noaipap+ komihiyaimatiwi komi
piwiha akaaha nahata mmowi nusesipatitandi
maaritati gwinyaahoso. 5 Iyataati Autaahaatiho
nehi naasohihi bindataise. Iyataati ami
utaaho isthiya Autaahaatihoaisawi japihi
piwaniwi naisthiyaimatitaatiwihira daihira
daahiwati otihapihi naasohihi bitondaise.
So utaaso Kiraisi Jisaasihore. 6 Autaahaatiho

isthiyaisi maipihaiwaatihapi japihi numwaati
sawahoaisawi timaamaititaatiwihandap+
gwinyaataati sura kaitando tati katati timanati
ahaistha asistha noaipasihi kura Jisaasiho
komi ambipati gaahati maipihandaahihi nesi
nandaati sawahomi ambipati kataahi isihiyais+
maipihaiwaatihap+ japihi nuwati numwaataise.
Jisaasiho sandi kaindimandaahi Autaahaatiho
isthiya nahatiyaist japihi numwaitandiyo nyatati
nyangist neti nanyisataise. 7 Maipthandaatihi
Jisaasiho komi ambipati namati isihiyaist
japthi  numwaasitindapi piwiha  ausaati
isihiyaisi kaunditandi Autaahaatiho ahinihi
nini aposerihoninimatataayo. Sa piwiha nini
akiti kandaato. Nini windi jaipindaamaato.
Owetise. Isihiya Judaahiyaanami dawaataati
bimohiyihiyaist komi piwiha akaaha nahata
ausaati kandunjisanihi noaipap+ Autaahaatihop#
giwunyaitaatiwi Autaahaatiho komi otipipati
piwiha naninyati ahinihihonine.

Isihiyaati Nahatiyaati Ahoyanawaahapihi
Usihiyaati Asihiyaati Wapa Kaitaatiwihapaapi
Kasatitaano

8 Iyataati sahi usthiyaati titihi gaahiyaati
saasanotahiyaati sami ikwiri naimaapi sami
aposati itihitohiwaiwa namap+ Autaahaatihopi
gaapundiwise. Sandi usihiya yapihi
nahatewaara saiwi kaitaatiwi ninié maarititi
gwinyaataati sangis+ kasatataato.

9 Iyataati ami nini asthiya kiyaami apotihiri
yutihiri konaarapiho yundanyaaha niyopi na-
maasatiwi naahipiwi niwi yundanyaayohipipa
yatihi ipatisaniwi baiwi mmotiniwi kaiwise



1 Timoteho 2:10 xi 1 Timoteho 2:14

ndi nisi maariho  gwinyaahohitihandi
ausaati kandaato. Iyawaawi kiya genaniwi
isthiya wusaisi nyahi setahiyaanine tiwi
kiyaami ambipati nunjaaniwi kahapaamapipa
apipaahi gaahaiwa windi yundanyaamaiwise.
10 Tyawaawi asthiya Autaahaatihopi baiwi
giwunyaahohiyihiya  kiyohirihireti  asihiya
baiwi japepihiriwi kahapaamapipa gaahaiwa
kaiwi yundanyihaamataiwi nepi yundanyaiwi
isthiyaist nunjawise. Saiwi kaiwi saiwa asihiya
baiwi isiwatawaawi isihiya Autaahaatihopi
giwunyaahohiyihiya koaist mep+ autaahemwapi
piwaunditaatiwi  ahoyainjaihihapihi  kiya
napaitiwi kaitaatiwe. 11 Ilyawaawi sapihi asthiya
kiyaami maahomwaani windi namusaapi
yatihi ipatisaniwi Autaahaatihomi isthiyaami
mitihiyaami  otitihi pinuwi bindawaawi
piwiha atiwéi mmoniwi nepise. 12 Iyataati
ami Autaahaatihoali mepi autaahemwapi
piwaunditaatiwi isthiya ahoyainjaihihapihi
asihiya usihiyaist yatihi otitihemapi
wind+  isihiyaisi Autaahaatihomi  piwiha
katiwimunjawise ndi niné itihindi owe
ndaato. 13 Sandi apaapimaato, Autaahaatiho
Adaamihoaisi jihi kiyati ahiwihi nehi
sawahohihi bisotimi naihi namati Autaahaatiho
Ewaahaatist Adaamihomi ambipatetapi
neti Kkiyati ahiwisataise. 14 Tyataati ami
Bwaasirihiramsi piwiha jaipipa Adaamiho windi
atisa namese. Owetise. Ewaahaatt apopaatihihi
piwiha jaipipa atisati netaati Kkandaahi
Autaahaatihomi piwiha winihapipa wapa neti
nopisasati maipihandaatihi nandaati timahaise.

Siyati apopaatihihi Adaamihomi ambipatetapit
noaipati ami Kkaatihihi jaipipa atisati neti
timahaindihandapisato. 15 Ewaahaati
maipihandaatihi timahaindihandaahi
asihiya nahatiyais# kiyaami ambipati
yaawihandi maaha  namoyaitaatiwihandi
Autaahaatiho numwihi kiya apipaahi
mimaipaiwusaasanohiyihiyaamatetawaayopo.
Asihiya setawaahandi kandi kiya maaha
namoyaapi manyinyai yamanawaawi
Jisaasihopi giwunyaap# ami maariho
nunyawi namindaatiwihandi nepi  isipit
titithi saasanotahiya daiwi yatihi ipatisaniwi
napaisaati bindawaawaahi kiyaist Autaahaatiho
apipaahi kiyaisinihi numwaitaise.

3

Isihiya Jisaasihopi Giwunyaahohiyihiyaisi
Awaisawihiya  Iwinjatohiyihiyaapé  Piwiha
Kahititaano

1 Piwiha kima nini katitandiyohima apipaahi
akitinihi akaahaast isthiya akitinihi akaahaasit
akitihaare tiwi naitaatiwihaare. Iyataati piwiha
saapito, ami utaaho wo isihiya Jisaasihopi
giwunyaahohiyihiyaist awaisihoematat#
iwinjatitand+ maaritataataahi ko sati otipipati
gaahatapi gwinyaati maariho windotaise.
2 Ist ami utaaho wo Jisaasihomihiyaami

awaisthoematitandiho isthiya koaisi
ikwiwitaatiwihapa wapa ahimotati titihi
anini saasanotaho bitohotane. Iyati ami

apopaati nehi naasaamihisati kaatisaahihi
maariho nunyati bimohotane. Iyati ami utaaho

mwitipisati bimoti kahapaamapipa napaisaati
kiyati sawaho biyati jatinati daihira gaahira
daahiwa japepihirati, ami komi kahapaamapipa
gwinyaati katati kaiwaiwa isihiyaist
giwunyaatati nusesipatahaiwa kiyahotane. Iyati
ami Autaahaatihomi piwiha ko biyati mmona
nett titthi nga kataunjahotane. 3 Iyati waapoho
watipiho isthiya naniwi naharitaatiwiho
ko windi nanati naharimisahotane. Iyati
ko topitaata winamaatihi maatimaatihiri
kiyati itihitati isihiyaisi tiwati  windi
timunahotane. = Windi{ samaayati ami bipi
napaisaati isthiyaisi iwinjahotane. Iyati
piwiha pwisipa yalpatamatiyati nuwati
neti katati windi tunna yahomunahotane.
Iyati ami ko nawihopi apipaahi maaritati
maariho windi namunyahotane. 4 lyati
komi anaani apwaataati manyinyaisi biyati
iwitatamanati winjatahotane. Iyati ko komi
manyinyaisi  asimwaatitihemahonihi  kiya
bipi nanihaiwi koai nepi autaahemwapi
iwiwatawa baiwi atiwiwihotane. > Sandi
nini apaapi kandaamaato, ami utaaho komi
anaani apwaataati ami manyinyaisi biyati
windi maawinjataho Autaahaatihomi isihiyaist
ko napitiyati iwitatamana iwinjatitaisono.
Apipaahi owetitaise. 6 Iyati ami ko ipaahambi
nehi wani konihi noaipati Jisaasihopi
giwunyaati Jisaasihomi isthiyaamihatihi nasati
nandaahometane. Ami wiwa ko genanihonihi
Bwaasirihiri siyati genanihi Autaahaatiho kirisi,
‘kiny# naanihandi naitaapo,” undati nehihaati
nemasipatamatiyati koaisi Autaahaatiho Kkati

kawitaiso. 7 Iyati ami ko utaaho apipaahi
titthi gaaho saasanotaho isthiya Jisaasihomi
isthiyaami ipaahaapi dawaataatapihiya ko
gaaho saasanotahoe tiwi titihi nehi gaahaahihi
kopi kaniwi Kkatiwihotane. O ami isihiya
ipaahaapi dawaataatapihiya kopi  windi
gaahaiwa kaniwi gimaawunyaapihondaataahi
komi ambipati neti nopisasinati koaist
mawitaise.  Siyonihi kaiwetapi Bwaasirihiri
koaisi neti nusopisasati komi otipipatami
daihira neti nuwisapuwitaise.

Isihiya Jisaasihopi Giwunyaahohiyihiyaisi
Ikwiri  Nunyawi  Anditiwiwitaatiwihandapi
Piwiha Katitandiyo

8 Iyataati ami isthiya  Jisaasihop#

giwunyaahohiyihiyaist ikwiri nunyaws
anditiwihohiyihiyaisangi siri kireti naasaipiti
kaiwise. Kiya isthiyaami ndiheti kiyaami

ambipati dahopa baiwi isipi jatiniwi titihi
saasanotahiya bitopihiyaatiwise.  Aiwi ami
kiya isihiya usai wa kaundiwi ami usaist
wa wipitiwiha kamundiwi nehi naasaahi
ka nahatiyaisi kaundiwihiyaatiwise. Ami
waapoho watipiho mitaahi pihitiwi naniwi
wind+ naharimiwihiyaatiwise. Aiwi ami kiya
nawihoaisi maariho nunyawi wapa wapetap+
ikoniwi aip+ naitaatiwi gimunyaapihiyaatiwise.
9 Aiwi ami kiya Autaahaatihomi piwiha
akaaha nahata nyangi aimi ausaati nanyisihi
nyahi newa  gwinyaahohiha  andititiwi
isiwatiwihiyaatiwise. Aiwi  kiya titihi
saasanotahiya  daiwi  kiyaami  ambipati

dahopa isipi bitohohitihanda kiyaami amitiha
maariho saasanotindihandaatihi sandi nepi
kipiwi isiwatiwihiyaatiwise. 10 Isihiya siya
Autaahaatihomi isihiyaisi ikwiri nunyawi
anditiwiwitaatiwihiyaami  piwiha  dahopa
otipipati kaiwi daayohiwaiwa jihi tipitapaapi
usowi gaamap+ japwaapise. Saiwi japwaapi
mmosaihi piwiha kiyaamiheti yamwaitandiha
wapa ahimotati apipaahi owetanaahihi Kkiya
gaast otipipa nep+ kaiwise. 11 Iyataati ami
kiyaami apwaatiyaisangi isihiyaami ndiheti
kiyaami ambipati dahopa baiwi isipi jatiniwi
titihi saasanotahiya bitopihiyaatiwise. Aiwi
ami isthiya usaap+ piwiha maipihaiwa kiyaisi
nepi nusopisasiwihaiwa dawaataatap+ asihiya
siya apipaahi windi Kkamaatiwihiyaatane.
Aiwi ami kiya baiwi mwitipisawi bimaawi
ami kahapaamapipa kiyaami ikwiraatihi
ahotanihapa baiwi isipi kaiwi jatiwihiyaatane.
12 Tyataati ami Autaahaatihomi isthiyaist
ikwiri nunyawi anditiwihohiyihiya apopaati
naasaamihi naasaamihi kaatisaahihi maariho
baiwi nunyawi daiwi bitopihiyaatane. Aiwi ami
kiya kiyaami anaani apwaataati manyinyaist
baiwi iwitatamaniwi  iwinjatiwihiyaatane.
13 TIsthiya Autaahaatihomi isthiyaisi ikwirt
nunyawi anditiwiwitaatiwihiyaimatiwi
otipipati gaahaiwa Kkiyohiyihiya isthiyaami
ndiheti gaahiya noaipapi ambipati gaahati
newaayopo. Aiwi ami kiya nga andititiwi
Kiraisi Jisaasihopi giwunyaapi windi yamaiwi
nehi nanihaiwi komi piwiha andititiwi
ausaitaatiwihandi newaayopo.



1 Timoteho 3:14 Xvi 1 Timoteho 3:16

Autaahaatihomi Piwiha Jisaasihomihetapi
Ausaimaninjiha Apipaahi Awaisiha  Kiny4
Ikwiraatihi Ahotisitha Watipihaare

14 Nini gist napiti gisondandi taati
gwinyaataahonini konini utipihandi
kimandi jipatipiyataayo. 15 Nini keti windi
namaapisanaahi  piwiha  utipimandaatihi
kinyapi+ jipatipiyohima nyahi Autaahaatihomi
isthiyaanini daayaati bitoaitihaahiretapt
nahisitaise.  Iyataati Autaahaatiho asohomi
isimiyaanini komi piwiha akaaha nahata
Jisaasihomihetapi noaipati ausaimaninjiha
newaati autaahi isiwatahaawi  isihiyaist
nunjonihi mmoniwi newaayopo. 16 Iyataati
Autaahaatihomi  piwiha  akaaha nahata
Jisaasihomihetapi ausaimaninjihi nyahi aimi
mmonaati nehohihaapi nyahi satahaato, ese
piwiha sa awaistha watipihaare, tahaato.
Iyataati piwiha aimi ausaimaninjiha saare.
Autaahaatiho komi Mwaaho Jisaasihoai
natausaasihi nasati isthiyaami ambipati neti
utaahoematataise. Aihi nyahi isithiyaanini koaist
usonahaayo. Usohonihi isthiyaanamihatihi
bindataati otipipati awaiwaiwa watipihaiwa
kiyataise. Iyati ko kahapaamapipa nahatewa
otipipati Itipiho anditiwisihi koraahi kiyataise.
Iyati ko napwihi Itiptho anditiwiwati
ahowimati numwaasihi nepasi yamahipataatihi
niyati  Autaahaatihoaisati Awaisthoematati

bindataise. Aihi kopi saiwaaraahi Itipiho
ausaati  titihi  akitinihi  Autaahaatihomi
mwaahoe tati nanyisataise. Iyataatt

Autaahaatihomi otipipatihiya yamahipataatihi

bimohiyihiya sandapi awaindihandi kiyaami
maariho  windosihi ese  tiwi  mangiri
ikwiri ikwiniwi mmonawaayopo. Iyataati
Jisaasiho Autaahaatihoaisati Awaisihoematati
yamahipataatihapi kahapaamapipa nahataa-
paisi iwinjatimi notaise. Aihi nyahi kopi
giwunyaahohiyihiyaanini maapi isthiya
yapipati  nahandaahiyaisi  piwiha  Kopi
ausaawaati kaundonihi atisawaayopo. Atiwi
ami isithiya yapipati nahandaahiya kopi
giwunyaap+ japepihirawaayopo, taati nyahi
piwiha sa gwinyaawaati isiwatahaayo.

4

Isihiya Piwiha Jaipipa Isihiyaisi
Katiwunjohiyihiyaap+ Nini Wapa Kah+ititandiyo

1 Iyataati ami piwiha akaaha nahata nyahi
newaati isiwatohihaapi Itiptho Gaaho titihi
auta satise, asisiha ipotihaiweti isthiya kiyaami
Jisaasihopi giwunyaahohitihandi namaitaapo,
tise. Iyataati kiya itipiho maipihaiwa kiyaist
piwiha jaipipa kaundiwaiwa atiwi nepi kipiwi
japepihiriwi  isihiyaisi  katiwunjawaayopo.
2 Saiwa isthiyaist jaipipa katiwunjohiwiwa nehi
isihiya jaipitiwihiyaamiheti itipiho maipihaiwa
neti  wiwisihi  kapihapi  nasahaiwaare.
Iyataati isithiya siya kiyaami amitiha
maariho  gwinyaitaatiwihandi saamipiho
maipiho neti nanati owemasihiyaare.
3 Iyataati isthiya siya satiwi,  isihiya
windi namaamaatiwi ami nandapa wapa
wipetahapa windi gaamaahe, tiwi itihitiwi

nisapupwi Kkatiwunjawaayopo. Ami kiya
sandi maipthandi kiyawaayopo. Saiwa nyahi
Autaahaatihopi giwunyaawaati komi piwiha
akaaha nahata nehohiyihiyaanini koaisi gaare
undaati maaritaati newa kiyaati nandihaawi
Autaahaatiho ahaihihaiwaare. 4 Iyataati nyahi
aimi mmonaahiyaanine kahapaamapipa nehi
gaahapaahihi Autaahaatiho kiyati ahaiho.
Isi nyahi kapaami wapaapi maipe taati
tipitapaawaati newaamaamaitihaawo. Owetise.
Ami nyahi nahataapaap+i Autaahaatihoai gaare
undaati maaritaati naitthaawo. 3 Iyataati ami
nyahi Autaahaatiho satisiha, ‘nahataapa nini
ahiyohipipa gaahapaahihe,’ tistha newaati
gwinyaawaati ami koaisi kapaapi nyahi gaare
undaati gaapundohitihanda kapa noaipati
Autaahaatihomi ndiheti gandaise nyahi
naitihaawo.

Kinyi  Kiraisihomi  Otipipatihoni  Gaa-
honimatinihi Koninihi Kaimi Nutaapi Nini
Anditihiwataayo

6 Iyataati ami isthiya gisaw+ maawi Jisaasihop#
giwunyaahohiyihiyaisi piwiha  winihapipa
kimaiwa kaundip# katipunjapaapaahi
kinyi koyinihi Kiraist Jisaasihomi
otipipatihoni gaahopnimatitaise. Ami saimbi
otipipatihoyt gaahonimatitaapi Autaahaatihomi
piwiha Jisaasihomi kaiwaiwaapiha nyahi
aposerihiyaanini sahi isihiyaatangi titihi
biyaati katawaasasonihi Autaahaatihomi isihiya
nepi isiwatohiha kinyi nepi japepihiringiha
nandapaamataimbi koryinihi nanimi numwe.

7 Aimb+ mambi saisatoyaami nehi piwaahaiwa
Autaahaatihomihaiwaisit ipthatiwimapi
isthiya  nepi  kaniwi  isiwatohiwaiwaist
nemapi nawisapi Dbitose. Aimbi kinyi
Autaahaatihomihaiwa mmonipi nepi kaimbi
bitose. 8 Kahapaamapipa nyami ambipati
gaatati jitipati gaahati winyaititandi
kiyohiwaiwa gaahaiwaasi nyangisi masehonji
nyatatamanitaise. Iyataati ami nyami ambipati

maartho istwaatit Autaahaatihomihaiwa
mmona newaati kiyaati bitotithaawaahi sandi
apipaahi gaahande. O napaapono, sandi

apipaahi akitinihi wani maapi+ itatamaninaati
biyaati bimitihaahandi nanyinyati ami ipoti
Autaahaatihoaisaati  apipaahi  kiyaaninihi
bimitihaahandi nanyamitandihanditihito.
9 Piwiha sa apipaahi akitinihi akaahaast
isthiya nahatiya atiwi nepi japepihiriwi ami
baiwi gwinyapendaatiwihe. 10 Iyataati ami
Autaahaatiho satati, ‘nini isihiya nahatiyaist
japihi numwaati iwinjatitando,” tati gwinyaati
ami aimi kop+ giwunyaahohiyihiyaanangi japihi
nanyamaati nyainjatisthore. So Autaahaatiho
asohopi nyahi ko gaahaiwa siyati saiwa kanyito
taati aimi giwunyaawaati jatimi nohaawi
sandapi nyahi waati andita napawaamawa
otipipa kopi kiyahaayo.

11 Isi saiwa kahitohiwiwa kinyi isthiyaist
winthundipi kaundipi ami Kkatipunje kiya
japepihiriwi kaito. 12 Isihiya gisi gisonawaawi
utaahoni waimwaahoryitanihi kandapi
kinyapi kiya satiwi, ko nehi utaahoso,
tiwi ginjapi windi maahisopise. = Owetane.

Isthiya gisi windi samaahitaatiwi Kkinyi
isthiya  Jisaasihopi  giwunyaahohiyihiyaist
komihiyaametohirihireti nunje mmonda. Aimb#
sandi kinyi piwiha piwaatipi piwaundip+
ami katingiwaiwaaraahuni dahopaaraahuni
maariho numwingitihandaahuni Autaa-
haatihopi giwunyaahingitihandaahuni
ami titihi gaahoni saasanotahoni
bitohingitihanda isihiyais# Jisaasihopi
giwunyaahohiyihiyaametohirihireti nunje.
13 Aimb+ napisanihapi jatapaap+ Jisaasihopi
giwunyaahohiyihiyaati ahoyanawaahura
kinyi Autaahaatihomi piwiha auta awitipi
piwiha isihiyaisi anditiwiwitandiha ausaapi
kaundipi ami baiwi mmowi naitaatiwi nesipapi
katipunje. 14 Iyapaap+ Jisaasihomi isthiyaami
mitihiya gist ikwiri ahingisauhi Autaahaatihomi
Itipthoetapi gisi anditihiwitandihandi
apipaahi nehi nahimindihandi sandi kinyi
koyinihi baimbi isiwatapa kandaahi otipipati
kaime. 15 Aimbi saiwa kaime hititi nini gist
kahitohiwiwaatihi kinyi anditati isisi nahaton#
nandaap+ katihi bitotapaapit japepihiripi kaime.
Saisamihi kinyi otipipati nga waati awaipati
noaipap+ niyonihi isthiya gist gisondo. 16 Iyataati
ami kinyi ambipati baimbi isipi bitopi ami
isthiyaisi Kkatipunjingipipa baimbi mmonipi
jatinipi Kkatipunje. Aimbi saiwa andititipt
kinyi isiwate. Sandi apaapimaato, ami kinyi
siyapaapaahi kinyi kiwahongisuni ami isihiya
gist atihisohiyihiyaisuni Autaahaatiho neti
jatatamanihonihi sahi noaipapi apipaahi
komihiyaatimatitaatiwito.

)
Jisaasihopi Giwunyaahohiyihiya Napepaa-
saihi Titthepumwaitaapihandap+ Nini

Kahititandiyo

1 Usihiya aunihiya napepaasaihihiyai kinyit
windi wonamaatihi itithimundime. Owetise.
Kiya napepaap+ timahiyohitindaatihapt jahira
nepemaititaatiwi kinyi kiwahonyi gapihoai
kawitatamataimb+ bipi napaisaati itithundipi
kiyaisi anditiwipi titthepumwape. Aimbi
ami waimwaaya kinyahuraahiya napepaa-
saihihiyaisi kiwahonyi gaatisa kwinyihoyai
kawitatamataimbi titthepumwape. 2 Aimbi
asihiya aunihiya napepaapi timahaisaihihiyais#
kinyi kiniyaamataimbi titithepumwape. Aimbi
ami asihiya apwainyihiya napepaasaihihiyaisit
kinyi kiwahonyi kinaanisa Kkinaapwisaist
kawingipatamataimbi saasanotahaiwaahihi
gwinyaapi titthepumwape.

Asihiya Osinihiyaapi Gwinyaitaapiha Kima
Kahititandiyo

3 Asihiya osinihiya kiyaami manyinya
ami naisihiyaisangi apipaahi owehiyaisi
Autaahaatihomi isthiya baiwi iwitatamaniwise.
4 Ami saiwi osinithiya mwaaya maatiya ami
saisatoyaisangi bimaawihiyaatawaawaahi
manyinya kiya osinihiyaisi iwitatamaniwise.
Mwaaya maatiya ami  saisatoya kiya
Autaahaatihopi g+wunyaahoh+t+hand+ nun]aw+
jthi kiya sawanaami saniya sapiyaisuni
aunihiya saisatoyaisi iwitatamaniwise. Saiwi
iwitatamaniwi kiya sangihiyaatihihura

kawisohiwaiwaapi nanipimap+ wihoaayihapa
saniya sapiya ami saisatoyaisi kawiwise. Ami
sand+ kiya saiwi kiyohiwiwaap+ Autaahaatiho
maaritataise komi gwinyapesirihireti kiyauho.

5 Asihiya  osinthiya  isthiya  kiyaist
iwitatamanitaatiwihiya  apipaahi owehiya
saitaapo, Autaahaatihop+ andititiwi giwunyaap+
kiyaami ndiha nehi Kkomihetihi niyonihi
otapihaati apatihi kiyaanihi kiyaist
Autaahaatiho owetimbipa wapa nunyati
iwitatamanitandi  giwusepi nunjepi gaa-
punditaapo. Asihiya siya saisaihihiyaisaahihi
Autaahaatihomi  isithiya  usoniwi  ikwiri
nunyawi iwitatamaniwise. 6 Iyataati ami
asihiya osinihiya kiyaami ambipati isipi nehi
sawanaapaahihi mambihaiwa kahapaamapipa
gaahaiwaapaahiyohiyihiya siya bindawaahandi
kandi Autaahaatihopi gimaawunyaap+
nanipimatohitihanda aimi napomawaahiyaare.
Isi siyaist Autaahaatihomi isihiya windi
maawitatamaniwise. Apipaahi owetane. 7 Sandi
winihapimba kahitohipimba Autaahaatihomi
isthiya kiny+ winjatinihi otitihi bimohiyihiyaist
nunye, kiya nepi japepihirito. Japepihirisaihi
piwiha wapa isihiya usa nepi yawutaapi
ikwiwitaatiwihapa kiyaamiheti wind#
ahimotito. 8 Iyataati ami isthiya usa isthiya
sawanaamihiyaist windi maawitatamaniwi ami
kiyaami anipipihi kiyaami ikwiraatihi deti
bimohiyihiya apwaatiya manyinyaisi windi
baiwi iwinjatiwi maawitatamanohiyihiya siya
kiyaami Autaahaatihopi giwunyaahohitihandi
nepi noaasaw+i namapi+ isihiya Autaahaatihopi

windi gimaawunyaapihiyaist nusatipap#
apipaahi maipihiyaare.

9 Asthiya osinihiya Autaahaatihomi isthiyaist
ikwiri nunyawi otipipati kaitaatiwuni ami
Autaahaatihomi isthiya kiya osinihiyaist
iwitatamanitandihaiwa numwitaatiwi
osinihiya setahiyaami ambipatihihi
jipatipaiwise, kiyaami kinaungwiha 60
kiyati metaahi aunihiyaami ambipati nepi
utipihoaatihi ahiyawise.  Iyataati osinihiya
siya ~woho nehi naaso naasoaisaahihi
namaatiwihiyaatane. 10 Aiwi ami Kkiya
wapa gaahaiwa kiyohiwaiwaapi ambipati
nga noaipati autaahi ahotahiyaatane.
Kiyaami ambipati nga autaahi ahotindindi
kimaiwa kiyohitihandapitane, manyinyaist
namoyaap+ baiwi yamaniwi kiyaami
ambipatapihapauni maarihopihapa mmoniwi
nepunyawihiyaatanihe. Aiwi ami isihiya
aunahipati witaahapihiyaisi kiyaami apipipihit
numwaapi iwitatamaniwihiyaatanihe.  Aiwi
Autaahaatihopi giwunyaahohiyihiyai kiyaami
naahutarihiri nepi nusaititaatiwiho waapoho

mbwaaho nepunyambiwihiyaatanihe. Aiwi
isthiya nopisasiniwi binyaihihiyaisi ikwiri
nunyawi iwitatamanimbiwihiyaatanihe.

Aiwi ami kiya otipipati gaahaiwa kahata-
matipetahaiwaatihi kiyaami ambipati nesi nan-
daapi katihi bitotawa kaiwihiyaatanihe. Asihiya
saiwi setahiyaami ambipatihi utipihoaatihi
ahotati jipatipindane, Autaahaatihomi isihiya
mmoniwi iwitatamanitaatiwo.

11 Ami osinthiya apwainyihiyaami ambipati

windi jipatipaiwi ahimotane. Owetane.
Ami kiya namaatitaatiwihandapi maariho
windohonihi Kiraisi Jisaasihomi otipipati
kaitaatiwi nehohipati namasi nutaapo. 12 Ami
saiwi namasi nowaawi amitiha maariho
naagawisa  mimaipaiwi  jinjahira  waati
gwinyaawaatitauhihandapito. 13 Iyawaawi
ami kiya maariho gaatonihi tariwaiwi otipipa
kaiwi anipipihi wapihi wapihimapi isihiyaist
mausopi nehi Kkiyaisi bipi ahiyawi nepi
iptho nehihaiwa nepi pititaatiwapi ami
piwiha wusaamihaiwa natipi nepi isihiya
usaametirihiretapt katiwi itipithomataiwi isipi
daayawaayopo. 14 Aihi nini namati osinihiya
apwainyihiya namaatiwi sithimwaamoyaapise
ndaato. Sihimwaamoyaapi manyinyaisuni
warisaist iwitatamaniwi iwinjatiwise ndi nist
maariho gwinyaahohitihandi kandaato. Kiya
saisaihi nyahi Autaahaatihomi isihiyaanapi
nyami isithiya tiworisa piwiha maipihaiwa
wapa nep+ nanyopi+sasawi kamaatito.
15 Sandi nehihandi ninié kandaamaato.
Osinihiya apwainyihiyaami usa Kiraisihomi
otipipati kawitaatiwi nehohipati namasi
aimi Bwaasirihiri nuwi nuwipinjauhi nini
mmonataati kandap+ kandaato. 16 Ami itapaati
Jisaasihopi giwunyaahaati waati asihiya
osinihiya kaatamihiya wusaisahaatindaataahi
kiyaisi sawahaami iwitatamanati winjatane.
Siya osinihiyaisi kaati neti Autaahaatihomi
isihiya iwitatamaniwi iwinjatito tati
gwinyaati kiyaami ikwiraatihi ahiwisati
Autaahaatihomi isihiyaisi naapihandi windi

namunyane. Owetane. Isihiya iwitatamaniwi
iwinjatitaatiwihiya apipaahi owehiya asihiya
osinihiya nehi sawanaahihi bimohiyihiyaist
Autaahaatihomi isihiya iwitatamaniwi
iwinjatito.

Awaisawihiya Autaahaatihomi  Isihiyaisi
Iwinjatohiyihiyaapi Gwinyaitaapihaiwa Nini
Kahititandiyo
17 Awaisawihiya Autaahaatihomi isthiyaist
iwinjatohiyihiya otipipati waati pihitiwi
kiyaami ambipati dawaaho yaawahandi nga
kiyohiyihiyai sahi Autaahaatihomi isihiyaati
nawiho baiwi nunyawise.  Siyawaawi ami
awaisawihiya Autaahaatihomi piwiha ausaapi
kaundiwi ami katiwunjohiyihiyaisi  sahi
nawiho nunyawi kaitaatiwihandapi windi
nanipimimatiwi baiwi nasisoaari gwinyaapise.
18 lyataati otipipati kiyohiyihiyaap#
gwinyaitihaahandapi Autaahaatihomi piwiha
wiwa sata ahotise:

“Maasapitho  kauho  isthiyaapi nandapa
woyihaamatetahapa witihandami
yandipiho awasaho tamitatetapi nahoti
auhira itipiwati pasaapataati wapa neti
nanihonihi komi maahomwaani windi
nepi namaawisapupwe. Ko kiny# otipipati
kahisataist kopihapa gaasi neti nanane,”

tise. Iyataati ami kaiwaami wa satise:

“utaaho otipipati kaistho nawiho titihi nene,”

tati Autaahaatihomi piwiha ahotise. 19 Awaisiho

wo Autaahaatihomi isthiyaisi iwinja bimonihop#
piwiha gisi atihohimati ko titthimetahaiwa kaise

tati noaipahoniha kinyi atimbi namepe. Owe-
tane. Ami isihiya yahurisangi muri moaisangi
piwiha ko titihimetahaiwa kaise tiwi Kkatisai-
haahihi kinyi atimbi nepi mmome. 20 O
ami ko maipihaiwa akitinihi kiyonaahi Au-
taahaatihomi isihiyaami ndiheti auta koaist
winihundipi itthunde, kiya mmonawa yaiwi
anini bitoaito.

21 Autaahaatthomuni  Kiraisi  Jisaasiho-
muni  yamahipataatihapi  Autaahaatihomi
otipipatihiya  awaisawihiyaamuni  ndiheti
isithiyaist  windé mmopi  nepimusosapi
nahatiyaisi naasaipiti kati kawimb+i winihapipa
kahitohipimba japepihiritaap+ gisi nini piwiha
apipaahi watipitha kahitataato. 22 Isthiya usa
Awaisithomi otipipati nepi kataatihi nandaapi
bitotawaawi kaitaatiwi gwinyaasaihihiyaist
kinyi keti ikwiri ahiwisapi Autaahaatihomi
watipithandi ami gaahandi keti kiyai kinyi
namunye. Jihi mmonipi gwinyaaposapi
sandi kaime ami kiya ipoti maipihandi
kaisaihi ami ikwiri ahiwingitihanda kiyaami

maipihandi kinythandimatitaiso. 23 Kinyi
timbaimbi ami kinyi gwisiha maipitati
nangopisasinjitihandapi nehi waapoho

namihaap+ wainihandi masimasihonya wonya
nanime kinyi gwisthaatihi timbipa nemaito.

24 Maipthaiwa isthiya usa kiyohiwaiwa
auta ahondaise ami piwihaapi sangi nesi
nuwi sangi tipitapaapi mmonihauhisangiso.
Ami maipihaiwa wusa kiyohiwaiwa nehi
ipoti wura ausaimaninjihi isthiya ndihaara
mmonawaayopo. 25 Isi ami kiyati gaahaiwa

isthiya kiyohiwaiwa auta noaipasihi nga
mmonawaayopo. Iyataati wapa gaahaiwa
biyati motinjipipaisangi windi otihi
namoaasanditaise.

6

Otipipatihiya Kiyaami Awaisawihiyaisi Kaw-
itaatiwihapaap+ Katitandiyo

1 TIsthiya nehi otipipatihiya Jisaasihopit
giwunyaapihiya kiyaami awaisawihiyaist baiwi
usopi nepi autaahi isip+ piwiha atiwiwi otipipati
napaitiwi kawiwise. Kiya saisaihi isihiya
Autaahaatihoaisuni komi piwiha newaati
isthiyaist katawaunjohihai nepi nopisasiwi
maipthaiwa windi kamaatito. 2 Aiwi ami
isihiya nehi otipipatihiya kiyaam# awaisawihiya
Jisaasihopi  giwunyaapihiyaatanaahi  kiya
satiwi wind+i samaiwise, “nyami awaisawihiya
Jisaasihopi nyamataiwi giwunyaapihiyandaati
kiyauni ami nyahuni nauratetahiyaanine.
Nauratetahiyaaninisi kiyaisi nyahi biyaati
usonaati autaahi iwiwataati kiyaami
piwiha atiwisaati otipipati napaitaati windi
kamawitaano”, tiwi kiya windi katiwi
kamaiwise. Owetane. Kiya windi samaiwi
metaahi kiyaami awaisawihiyaami otipipati
napaitiwi awaindihandi kawiwise. Ami
saiwi kiyaami otipipati kiyohiwaiwaaraahi
ambipati iwitatamanitandihaiwa nehohiyihiya
Jisaasihopi  giwunyaapihiya otipipatihiya
maariho nunyohiyihiyaaso.

Isihiya Isihiyaisi Asireti Katiwunjohiy+hiyaapuni
Ami Nawihoaisi Maariho Apipaahi Nun-
yohitihandap+ Piwiha Katitandiyo

3Saiwa nahatewa gist nini kahitohiwiwa kiny#
isthiyaist katipunje. 4 Ami isihiya usa isthiyaist
piwiha wiwa wipetahaiwa katiwunjawi, ami
nyami Awaisiho Jisasi Kiraisihomi piwiha
akaaha nahata nemapi, ami nyahi Jisaasihomi

piwiha katanyasihi daayohirihiretapi
pohipiyohiyihiya  siya  isihiyaisi  kiyaami
katiwunjohiwaiwaami tanyaaha wind#

mop+ apipaahi nehihandi genanawaayopo.
Isthiya siyohiyihiya kiyaami omapititihi
piwiha isthiya usaisawi wapaapi+ itihinniwi
tundaatiwihandihihi kurimwindahiyaare. Aihi
sandi kurimwindindindaatihapi isthiyaapi
manditipaiwi  itthapipa nunaaha isthiya
usaametirihiretapi piwiha sisipihitiwi Kkatiwi
ami kiyaami omapjititihi isthiya usaapi+ apipaahi
maipihaiwa gwinyaitaatiwihaiwa noaipataise.
5 Iyati ami isthiya siya kiyaami amitiha
saamipiho nanati owetati ami piwiha akaaha
nahata windi kimwaurimwindahiyaamihetapi
itthapipa jinjapihi mwitetiwi isihiya usaisawi
itihitindaatiwihaiwa noaipataise. Iyataati ami
kiya nehi sawanaami gaahaiwa otaatapihaiwa
gwinyaapi kiyohiwaiwaapi kiya satawaatopo:
“Nyahi gaahaiwa Kkiyaati isiwatahaayoni
kaiwetapi ikipipa nawiho waati nga noaipaitaise
undaati isthiyaisi katawaunjaati kiyaamihetapt
nyahi nawiho ikipipa naitihaawo,” tiwi asireti
gwinyaawaayopo.

6 Iyataati isthiya akitinihi gaahaiwa

Autaahaatihomihaiwaapaahihi giwunyaapi
kaiwi ami Autaahaatiho wapa kiyaami
ambipatapihapa numwimbipaapi kimba gaaso
tiwi maaritiwi nep+ isiwatohiyihiya siya aimi
nga ikipipa taahipipaisawihiyaare. 7 Iyataati
ami nyahi niyaami gwisihaatihapi wapa
nesi namoaipawaati nehi taanahiyaanini
yapimbataapihi noaipawaahiyaanine.
Siyaahiyaaninisi ami napohaahuraisangi nehi
taanahiyaanini yapimbati namasi napowaatt
owetito. 8 Isi sandapt ami nyahi nawiho ikipipa
taahipipa owendaati nehi nyami ambipatapi
yutihiri apotihiri nandapa ahotanaahi gaast
sapa kapa nanaati niyowa namaasataati
maarititthaawo. 9 Iyataati ami isthiya ikipipa
nawiho naitaatiwi andita napamahohiyihiyaahi
nunjesitihandaatihi timahiyawaayopo. Saiwi
kiya ikipipa nawiho pihitiwi naitaatiwi andita
napamahohitihandaahi gimunyaatihaiwa
titihi nusoaipati kiyaami ambipati maarihoai
neti yaawati, saiwa nepi nopisasiniwi
owetitaatiwihandaatihi  kiyaist numwaasi
notaise. 10 Sandi isthiya nehi nawihopaahaiwi
maariho nunyawimahohitindi maipihaiwa
nahatewa kahatamatipetahaiwaami
daihira tanyaahaare. Isthiya usa nawiho
nepi ahoaitaatiwi maaritiwi maariho
nunyawimawaawi Jisaasihomi piwiha akaaha
nahata namapi kiyauhi kiyaami maariho
nopisasinati yaawataise.

Timotehonye Kinyi Kiwahonyapiha Piwiha
Nini Kahititandiyo

11 Ami kinyiht utaahon+ Autaahaatihomihoni
komihaiwaapaahaitaap+ ahingihihonist
isthiya mambihiyaamihaiwaisi ahosumwapi
namape. Aimbi kinyi andita napamapi
titthi  saasanotahoyimatipi, ami  Autaa-
haatihomihaiwaapaahaimbi, ami kopaahihi
baimbi giwunyaap+ isihiyai maariho
nunyapi, ~ andititipi bitotapa  yaasthaiwa
nangoa1pahon+ha1wa yatihi ipatisanipi nepi,
ami anini napaisaatihoni bime. 12 Aimb+
kinyi Kiraisihop# giwunyaahingitihandi
sandi isthiya wapa naitaatiwi tusatipatiwi
nuhitotthandamatiyahande. Isi ami
sandi ipipa gaahapa wapa ami naitaatiwi
isohipatamatiyahandisi kinyi siri  Kkireti
Kiraisihopi giwunyaahingitihandi isipt
nuhite, ami asitimatipi kopinihi jinjapihi
jinjapihi bimitaapihandi naitaapo. Jihi
isthiya taahiyihiyaami ndiheti Kiraisihopi
giwunyaahingitihandi windi yamaimbi
andititipi auta  katingura  Autaahaatiho
koaisapi jinjapihi jinjapihi koninihi asohoni
bimitaapihandi sandi nahimitandi gaatati
nangimaasihoyiso.

13 Autaahaatitho  isthiya  namoyaatiwi
bimaami nutaatiwihandi ami kahapaamapipa
namoyaatati ahotimi nutandihandi nunyati
isiwatataise. Iyati ami Kiraisi Jisaasiho utaaho
awaistho Pondiyaast Pairotithomi ndiheti
windi itiwa yamaayati, “nini Autaahaatihomi
Mwaahonine”, tati katise. Isi Autaahaatihomuni

komi Mwaahomuni ndiheti nini waat winihititi
gi sahitataato 14 Jisaasiho kata kaiwaiwaapiha

piwiha kinyi nepi baimbi isipi japepihire.
Japepihiripi isthiya kinyap+ piwiha maipihaiwa
kamaatiwihoni titihi saasanotahoni kopinihi
mwitetipt bitop+ numbwi, nyam# Awaisiho Jisast
Kiraisiho auta noaipahonihuraatane hitataato.

15 Autaahaatiho sawaho asistha timanati
ahaisura koaist neti awusaimanihonihi Jisaasiho

auta ausaimanindaise. Iyati Autaahaatiho
saiso apipaahi sawaho neti sanahiwiyati
itatamaryinati gaaho nehi naasohi sawaho
autaahi isihiya nahatiyaisuni kahapaamapipa
nahataapaist iwinjatisthore. Iyati ami ko isihiya
isthiyaisi iwinjatohiyihiyaisi iwinjatisihore.
Iyati ami ko isthiya awaisawihiyaisi daahemwati
nahatiyaami Awaistihore. 16 Iyati ami ko
napwitandihandi windi komiheti apipaahi
ahimotati konihi bindataahore. Iyati ami ko
ipthomi sistha apipaahi watipi watipiha ndihai
neti niyotiwitandihaami otihatihi bindataise
isthiya deti komihini windi namaitaatiwihatiho.
Iyati mambihiya isihiya Kkoaisi apipaahi
windi mausopihore. Ami wani maapi+ isihiya
koaist windi mausondaapo. Isi isithiya koaist
mep+  autaahepumwahohitihanduni  komi
watipithandi kandinihi kandinihi ahotimi none.
Akite.

Isihiya  Ikipipa  Nawiho  Asaketahiya

Autaahaatihop+ Nanipimatiwi Isihiyai
Maawitatamanihopo

17 Timotehonye kinyi isthiya ikipipa
mambihapa taahipipaisawihiyaist
saundip# winihunde, sahi ikipipa

taahipipaisahiyaaniniso tiwi autaahi

wanaataapihi windi gemaananiwise.  Aiwi
saiwa nehi keti owetitandihaiwaapi nyangi
nyatatamanitaiso tiwi gimunyaapise. Nehi
Autaahaatiho wapa neti maapatisati nyahi
maaritaati newa nandihaahaiwa nahatewa
nanyamisihopaahihi giwunyaapise, undipi
kaunde. 18 Aimbi isthiya siyaisi isthiya
nahatiyaisi iwitatamanitandihaiwa gaahaiwa
kaiwi ami iparihiyaimatiwi kiyaami
ikipipa maariho gaatonihi isihiya ikipipa
owehiyaist nunyawi iwitatamanitaatiwi
kinyé winthunde. 19 Saiwi gaahaiwa kaiwi
iparihiyaimatawaawaahi  ipotihura  kiyaist
neti iwitatamanitandihaiwa yamahipataatihi
nep+ ahoaitaapo. Aiwi ami maapi wanisangi
sanahiwaiwi  itatamaniwi nga  tisaitiwi
bimitaatiwihandi kiya akitinihi naitaapo.

Timoteho Komi Otipipati Biyati Jatitande

20 Timotehonye, Autaahaatiho komi piwiha
kinyi ikwiraatihi ahaistha kinyi nepi anitimbi
baimbi isipi jatime. Aimbi ami isihiya
usa kiyaami piwiha nehi mambihaiwa
gimunyaata naharimatahaiwa nepi isip+ kaniwi
tunnihohiwaiwaap+ satiwi, sa isihiyaanami
gwinyaitihaahandami tanyaahaare tiwi
katohiwiwaapi kaanihi yandihi gi nawisapi
bitose. 21 Sandi apaapimaahito, isthiya usa
sandi nepi anitiwi isipi japepihirohiyihiya
nyahi Autaahaatihomi isihiyaanini newa
isiwatohitihandi namasi asireti niyauhito. Nisi
piwiha sa kaanihisi Autaahaatiho nasisoaari
maariho asipaindihandi sangisatitane.

Utipimandi kimandi nini Porihonini
jipatipiyataayo.

